
АННОТАЦИЯ 

     Бизнинг тадқиқот ишимиздаги асосий мақсадимиз коронавирус ўтказган беморларда Паркинсон касаллигининг клиник кечишини 
ўрганишдир. Паркинсон касаллигида ҳаракатга боғлиқ ва боғлиқ бўлмаган бузилишларни солиштирма таҳлил қилиш режалаштирилган. 
Бугунги кунда коронавирус инфекциясининг асаб тизимига, жумладан марказий асаб тизимига таъсирини ўрганиш энг долзарб 
муаммодир.  
     Калит сўзлар: Коронавирус, Паркинсон касаллиги, ҳаракатга боғлиқ ва боғлиқ бўлмаган бузилишлар. 

КЛИНИЧЕСКОЕ ТЕЧЕНИЕ БОЛЕЗНИ ПАРКИНСОНА У БОЛЬНЫХ ПЕРЕНЕСШИХ COVID-19 

 
АННОТАЦИЯ 

    Целью нащего исследования было изучение клиническое течения болезни Паркинсона у больных перенесших коронавирусную 
инфекцию. Планирован сравнительный анализ двигательных и недвигательных нарушений при болезни Паркинсона. В настоящее время 
изучения влияния коронавируса на нервной системы, в том числе центральной нервной системы является самой актуальной.  

CLINICAL COURSE OF PARKINSON'S DISEASE IN PATIENTS AFTER COVID-19 
ANNOTATION 

The aim of our study was to study the course of Parkinson`s disease in patients who had undergone coronavirus infection. The comparative 
analysis of motor and non-motor disorders in Parkinson's disease is planned. Currently, the study of the effect of coronavirus on the nervous system, 
including the central nervous system, is the most urgent. 

Keywords: Coronavirus, Parkinson's disease, motor and non-motor disorders. 
 

Коронавирус инфекцияси (Covid-19) пандемия кўринишида 
бутун ер юзи мамлакатлари аҳолисини ларзага солган ўта долзарб 
бўлган муаммодир. Дунёнинг бирор бир мамлакати йўқки, ушбу 
вирус кириб бормаган бўлса. Кўпчилик беморларнинг ўлимига 
сабаб бўлди, баъзи беморларда эса маълум бир касалликларнинг 
кечишини оғирлаштирди, ногиронлик ҳолатларини кучайтирди ва 
шу борада кескин ижтимоий-иқтисодий муаммоларни 

барқарорлаштирди. Cоvid-19 инфекцияси организмнинг барча 
тизимлари қатори марказий асаб тизимига ҳам кучли таъсир қилди, 
жумладан бош мия қон томир касалликлари, периферик асаб 
тизими касалликлари, эпилепсия ва нейродегенератив касалликлар 
ривожланишига туртки бўлди. Шу билан бир қаторда хавф омили 
сифатида паркинсонизм ривожланишига олиб келди. Паркинсон 
касаллиги (ПК) билан оғриган беморларда эса касалликнинг 

кечишини жадаллаштирди ва ногиронлик ҳолатларни 
турғунлаштирди [6,7,11,12]  

Янги аниқланган коронавируслар, 2002 йилда SARS-CoV ва 
2012 йилда MERS-CoV олдинги иккита эпидемияга сабабчи бўлди. 

Cоvid-19 инфекцияси ўткир респиратор инфекция ҳисобланиб, 
Бетакоронивирус оиласига мансуб бўлган SARS-CоV-2 вируси 
томонидан чақирилади ва зооатропоноз ҳисобланади. SARS-CоV-
2 қобиқли бир занжирли (+)РНК сақловчи вирусдир ва биринчи 
марта 2019 йил декабрь ойида аниқланди. 2020 йил январда 
эпидемия кўринишида тарқалди, 2020 йил 11 мартда эса Бутун 
дунё соғлиқни сақлаш ташкилоти томонидан пандемия деб эълон 
қилинди. Касаллик контакт ва ҳаво-томчи йўли билан тез тарқалиб, 
14 кун инкубацион даврига эга. SARS-CоV-1 вирусга ўхшаб, 
организмдан ташқарида объект юзасига қараб туриб, 3 соатдан 4 
кунгача ўз ҳаёт фаолиятини сақлайди [14,18,20,21,23]  

SARS-CоV-2 респиратор тизимдан ташқари марказий ва 
периферик асаб тизимига ҳам катта таъсир кўрсатади. Менингит, 
энцефалит каби бош миянинг ўткир яллиқланиш касалликларини, 
инсулт каби бош мия қон томир касалликларини, Гийен-Барре 
синдроми каби периферик асаб тизими касалликларини, эпилепсия 
хуружларини, атаксия ва бошқа синдромларни келтириб чиқаради. 
Шунингдек ковиддан кейинги синдромлар ҳам борки ижтимоий-
иқтисодий муаммоларни келтириб чиқараверади. Буларга узоқ 
постквовид синдроми, когнитив бузилишлар, депрессия, 
инсомния, миалгия, умумий ҳолсизлик, бош оғриши, бош 
айланиши, хавотирлик киради. Шуни алаоҳида таъкидлаб ўтиш 
лозимки SARS-CоV-2 вируси билан зарарланишга қадар у ёки бу 
марказий/периферик асаб тизимининг касалликлари билан 
оғриётган беморларда клиник кечиш ўзига хос хусусиятга эга 
бўлади. Жумладан, Паркинсон касаллиги, Альцгеймер касаллиги 
ва бошқа нейродегенератив касалликлар нинг кечиши чуқурлашиб 
кетиши мумкин. Ушбу жаранёларнинг негизида қон томир-
эндотелиал, нейроиммун ва цитокин патологик жараёнлар ётади 
[15,25,26] 

Паркинсон касаллиги (ПК) наслий дегенератив касаллик 
ҳисобланиб, дофаминергик, холинергик, глутаматергик ва 
серотонинергик нейротрансмиттерлар фаолиятининг бузилиши 
билан намоён бўлади. Шунинг учун ҳам ушбу касаллик мотор ва 
мотор бўлмаган бузилишлар билан кузатилади. Мотор 
бузилишларнинг асосий клиник кўринишларини титрок, ригидлик 
ва гипокинезия ташкил қилса, номотор бузилишларга когнитив 
бузилишлар, уйқу бузилишлари, ҳид билишнинг бузилиши, 
депрессия, вегетатив бузилишлар, руҳий бузилишлар , хавотирлик 
ва қабзият киради [1,2,3] 

Паркинсонизмнинг бирламчи, иккиламчи ва учламчи турлари 
мавжуддир. Бирламчи идиопатик наслдан-наслга ўтувчи шакли 
бўлиб, спорадик ҳолда учраши мумкин, аутосом-доминанат ёки 
аутосом-рецессив типда наслланади. Иккиламчи паркинсонизм 
васкуляр, яъни бош миянинг қон билан таъминланишининг 
бузилиши натижасидаги, постравматик, бош миянинг пўстлок ости 
тугунларининг яллиғланиши натижасидаги пўстлоқ ости 
энцефалитидан кейин ривожланувчи, токсик моддалардан 
зарарланишдан кейинги, дори воситаларидан кейинги 
паркинсонизм бўлиши мумкин. Учламчи паркинсонизм ёки 
“паркинсонизм плюс” дегенератив касалликлар, жумладан 
кортикобазал дегенерация, супрануклеар паралич, мультитизим 
атрофия фонида ривожланувчи шаклларидир [2,3,4,5,17] 

 Cоvid-19 ва паркинсонизм ўртасидаги боғлиқлик бир қатор 
омилларга боғлиқ бўлиши мумкин. Олимлар бу борада турли хил 
музокараларни олиб боришмоқда. Cоvid-19 инфекциясининг 
асосий бошланғич белгиларидан бири бу гипосмия ёки 
аносмиядир. Ҳидлов нерви орқали вирус тўғридан-тўғри бош 
мияга ўтиши мумкин. Биз биламизки, ҳид билишнинг бузилиши 
ПК ҳаракат бузилишлари пайдо бўлишидан бир неча йиллар олдин 
кузатилиши мумкин. Бу алфа-синуклеин моддасининг илк бор 
гиппокамп соҳасида пайдо бўлиши билан боғлиқдир. Шуни 
алоҳида таъкидлаб ўтиш лозимки паркинсонизм эпидемик 
энцефалитнинг (уйқу энцефалити, Экономо энцефалити) 
сурункали босқичидир. SARS-CоV-2 вируси тўғридан-тўғри 
нигростриар тизимга таъсир қилиши ҳам мумкин ва бу вируснинг 

махсус нейротропик хусусиятидир. Ушбу жараён негизида 
дофаминергик нейронларнинг юқори миқдордаги АСЕ-2 (2-тип 
ангиотензин қайталовчи фермент) экспрессияси ётади. ПК 
патогенезида нейроиммун механизмлар ҳам борки, бунинг асосида 
ренин-ангиотензин тизими фаолиятининг бузилиши асосий 
ўринни эгаллайди. Ренин-ангиотензин тизими эса Cоvid-19 
патофизиологиясида муҳим аҳамиятга эга. Covid-19 ва 
паркинсонизм боғлқлигининг янада бир томони ўткир инфекцион 
касаллик натижасида диареянинг ривожланишидир. Диарея эса 
дофаминергик дори воситаларининг фармакокинетикасини 
ёмонлаштиради ва мотор флуктуация ривожланади. [8,9,10]  ПК 
кечишининг хусусиятларидан яна бири Covid-19  фонидаги 
депрессиядир. Депрессия ПК риволаншишининг хавф омили ҳам 
бўлиши мумкин, шунинг касалликнинг номотор бузилишларидан 
бири ҳамдир. ПК билан оғриган беморлар ўзи кам ҳаракатчан 
бўлиб, Cоvid-19 депрессияси эса янада ҳаракатларни камайтиради. 
Пандемиянинг ўзи ҳам бошқа беморлар қатори ПК билан оғриган 
беморларни ҳам изоляция қилиниб яккаланиб қолишига сабаб 
бўлади. Ушбу ҳолат эса касалликнинг мотор белгиларининг янада 
кучайишига олиб келади [13,14,16,19,22].  

Roberto C. ва ҳаммуаллифларнинг маълумотга кўра (2020) 
Cоvid-19 инфекцияси фонидаги диарея ПК учун махсус бўлган 
UPDRS II bва IV қисмлари шкаласини ёомонлаштиради ва бу ҳолат 
касаллик фонидаги диарея ривожланиши билан боғлиқ. 
Шунингдек сийдик ажралишининг бузилиши ва ҳолсизлик ПКда 
мотор флуктуация ривожланишига туртки бўлиши мумкин. 
Олимлар Cоvid-19 инфекцияси даврида ПКнинг мотор ва номотор 
бузилишларини оғирлашганини илгари сурдилар,  

Tomasso S. ва ҳаммуаллифлар (2021) Cоvd-19 фонида ПК билан 
оғриган беморларни жисмоний фаолликнинг ўзгаришини 
ўргандилар. Беморларнинг жисмоний фаоллигининг етарли 
даражаси муҳим аҳамият касб этади. Бу алоқани тўғри олиб бориш 
учун беморлар ўртасидаги таълимни, оммавий ахборот воситалари 
фаолятини кучайтириш лозим. Уйда беморлар ўз-ўзларини 
бошқариб, жисмоний фаоллигини оширишлари мақсадга 
мувофиқдир. 

Бир қатор олимларнинг, Наталья Пшеничная (2021) фикри 
бўйича SARS-CоV-2 организмга тушгандан кейин бош миянинг 
турли қисмларига киради, яллиқланиш жараёнини келтириб 
чиқари хужайра ичида патологик оқсил ҳосилалари – Леви 
таначаларини пайдо қилади. Леви таначалари эса Паркинсон 
касаллиги ривожланишининг патогенетик омилидир.  

D.Sulzer ва ҳамуаллифларнинг (2020) фикри бўйича, ёшга 
боғлиқ нейродегенератив касалликлар SARS-CоV-2 вируси билан 
зарарланишнинг хавф омилидир. Жумладан, Паркинсон 
касаллиги, Альцгеймер касалиги каби нейродегенератив 
касалликлар билан оғриган беморларга Covid-19 билан тез юқиши 
мумкин экан.  

Жукова Н.Г ва ҳамуаллифлар маълумотга кўра, Паркинсон 
касаллигида ҳаракатларнинг камлиги, кўкрак қафаси мускуллари 
тонусининг ошиши нафас олиш ритмига таъсир қилади ва Covid-
19 инфекцияси фонида декомпенсация ривожланади. Covid-19 
фонидаги Пркинсон касаллиги билан оғриган беморларда соматик 
касалликлар, жумладан юрак-қон томир касалликлари, нафас олиш 
тизими касалликлари, овқат ҳазм қилиш тизими ва сийдик 
ажратиш тизими касалликлари тез ривожланади. Паркинсон 
касаллигининг ўткир декомпенсацияси, яъни тўсатдан касаллик 
белгиларининг кучайиб кетиши натижасида ҳаракат фаоллигининг 
чегаралниб қолиш ва бу симптомлар 24 соатгача сақланиши, 
Covid-19 инфекциясининг таъсирида бўлиши мумкин экан. 4-10% 
ҳолатларда оғир декомпенсация ривожланиб, ўлим билан ҳам 
тугаши мумкин. Ўлимнинг асосий сабаби эса, яққол вегетатив 
бузилишлар ва соматик касалликлардир. Буларга кардиал 
патология, аспирацион пневмония, ўпка артерияларининг 
тромбоэмболияси, ичак тутилиши, буйрак етишмовчилиги, сепсис, 
ДВС синдроми ва рабдомиолиз киради. Паркинсон касаллигининг 
кечки босқичларида ютишнинг қийинлиги, нафас олишнинг 
қийинлиги Covid-19 инфекцисиянинг оғир асоратларига олиб 
келиши мумкин. 

Шундай қилиб, Covid-19 инфекцияси ва Паркинсон касаллиги 
ўртасидаги боғлиқлик тўғрисида тўлиқ маълумотлар маълум эмас. 
Коронавирус инфекцияси Паркинсон касаллиги ривожланиши 
учун махсус вирусли инфекциями ёки касалликнинг ривожланиши 
учун хавф омили бўлиши мумкинми. Шу муносабат билан биз 
Covid-19 ўтказган беморларда Паркинсон касаллигини динамикада 
кечишини ўрганишни лозим топдик. Касалликнинг клиник 
кечишида ҳаракатга боғлиқ мотор ва ҳаракатга боғлиқ бўлмаган 
номотор бузилишлар намоён бўлади. Covid-19 ўтказган 
беморларда бир томондан ҳаракат бузилишлари, титроқ, ригидлик 
ва ҳаракатларнинг камайишининг кучайиши кузатилаётган бўлса, 
иккинчи томондан айнан шу беморларда ҳаракатга боғлиқ 
бўлмаган когнитив ва вегетатив бузилишлар, уйқу ва ҳид 
билишнинг бузилишлари, депрессия ва хавотирлик, юрак-қон 
томир, нафас олиш, ошқозон-ичак ва сийдик ажратиш тизимидаги 
ўзгаришлар ҳам чурқурлашиб бориши намоён бўлмоқда. Шу билан 

бир қаторда, леводопатерапиянинг самарадорлиги камайиб, дори 
воситаларининг дозасини оширишга тўғри келмоқда. Бу эса ўз 
навбатида дори воситлаларидан кейинги тур хил асоратларни 
кўпайтирмоқда.  

Юқоридагиларни инобатга олгисан ҳолда биз Covid-19 
ўтказган беморларда Паркинсон касаллигининг клиник кечишини 
касаллик клиник шакллари, босқичлари, касаллик давомийлиги, 
шунингдек коронивирус инфекциясидан кейинги давр ва пайдо 
бўлган антителоларнинг титрига боғлиқ ҳолда ўрганишни ўз 
олдимизга мақсад қилиб олдик. Covid-19 ўтказган Паркинсон 
касаллиги билан оғриган беморларни ажратиб уларга 
дифференциал ёндашув олиб борилса мақсадга мувофиқ бўлади. 
Ўтказиладиган дифференциал ёндашув эса беморларнинг яшаш 
сифатини яхшиланишига олиб келади, ижтимоий-иқтисодий 
муаммоларни кучайишини олди олинади.  

